
Motorcykelinik ilumut eqqussisogarsinnaanngussanersoq oqallisissiatut siunnersuut.
(Inatsisartunut llaasortaq Bjgrk Lange Olsen, Demokraatit)

Qujanag Demokraatit Inatsisartunut ilaasortaatitaannut Bjgrk Lange Olsenimut siunnersuutegarneranut.

Qularutissaanngilaq, biilernermiit motorcykkilerneq ulorianarnerummat. Biilit illersuutitagartutut
taaneqarsinnaapput, motorcykkilit piginngisaannik. Kisiannili tamanna tunngavigissallugu pitsaava,
motorcykkilinik eqqussisinnaanerup suli inerteqqutiginissaanut?

Arlaannattaluunniimmi, cykkilit snescooterillu inerteqqutigisinnaanngilai, motorillit taakku biilinit
ulorianarnerugaluartulluunniit.

Nassuerutigisariagarpara, Naalakkersuisut akissuteqaataat kamannarilaarakkut, allassimammat,
Naalakkersuisut isumagartut, oqgaluuserisariagaripput uagut politikkeritut akuerisinnaanerlugu, innuttaasut
namminneq motorcykkilernissaminnik isummissasut, inunnik ajoqusersinnaaneq ima annertutigimmat,
motorcykkilernermi biilernerminngarnit. Naalakkersuisut innuttaasut namminneq inuuniarnerminnut
aammalu inuunerminnut aalajangiisinnaassusaasa tatigisariagannginnerpaat?

Isumaqgarpunga, Naalakkersuisunit taama isummerneq avaanngunartumik assersuutaasoq pisortat
ingerlataanniit, namminneerlutik innuttaminnik tatiginninngittunik aammalu sunik tamanik
aqutserusuttunik takussutissaavoq. Isummernerit taamaattut uagut Demokraatinit isumagatiginngilagut.
Innuttaasut tatigaagut, innuttaasullu namminneq aalajangernissaannut inuunermillu sumut atornissaannut
aalajangiinissamut kiffaanngissuseqarnerunissaat sulissutigerusullugu.

Bjgrk Lange Olsenip siunnersuummini arlalinnik kissaategarpoq piumasaqarlunilu, qulakkeerinnittussamik,
sapinngisamik annerpaamik maani nunatsinni motorcykkilernissamut isumannaallisaatissanik. Taakku
kissaatigisat assersuutigalugu isumannaallisaanermut atortunut piumasagaataapput, ganoq
utogqgaatiginissamut piumasagaataallutik aammalu gaqugukkut, ukiup ingerlanerani
motorcykkilersinnaasogarnissaanik. Piumasaqaatit taakku naammaginartippagut, taakkulu aamma
qulakkiissavaat, motorcykkilernerup isumannaannerunissaat taamanikkut 1970-ikkuunniit
isumannaannerusumik.

Oqallinneq taanna tunngavigalugu Naalakkersuisut kajumissaarusuppagut misissoqqullugu, sorpiaat
inatsimmi maannakkut akornutaanersut, motorcykkilinik tikisitsisaleqqginnissamut. Tassani aamma
misissortariaqgarpoq, maannakkut inatsisaasumut suut tulluussarneqgassanersut siunnersuuteqartup
siunnersuummini kissaatigalugillu piumasagaataanut. Taakku ajunngilluinnartumik
katiterneqgarsinnaagaluarput, Naalakkersuisut Inatsisartunut agguaatassaatut, kingorna paasissutissanik
pisariagartunik pegalissagatta motorcykkilinik tikisitseqqittalernissamut inatsisitigut ammaassinissamut

isummernissatsinnut.

Tassalu Demokraatit oqallinnermut isummersuutaat.

